
ఘనతరలావణ్యకలశాంబురాశిఁ 

గనుపట్టు నవతరంగము లన నొప్పు 

శారద నారదచ్చాయలఁ దెగడు 

తారహారంబులఁ దనరుపేరురము 

తొలఁగక వేగ నార్తులయార్తిఁ దీర్ప 

వలసినయెడల నవ్వలియాయుధములు 

కేలిమై నంది [1]సోఁకించుటే మిగుల 

నాలస్య మనియెన్ని యనిశ మేమఱక 

తగ నహంకృతి కధిదైవ మై చంద్రు 

పగిదిఁ జూపట్టెడిపాంచజన్యంబు 

రూపింపఁగా మనోరూప మై యశముఁ 

బ్రాపించు నలసుదర్శనము నింపెసఁగ 

బలసి కీర్తిప్రతాపము లిరుమేలఁ 

జెలఁగించుకరణిఁ దాల్చినబాహుయుగము 

పాఁపకంకటి నూఁదిపట్టి చూపట్టు 

డాపలికేలు బిటారంబు నెఱప 

జానువుపైఁ బాఱఁజాఁచినకేలు

మానితకేయూరమాణిక్యరుచిర 

కటకము ల్మెఱయ నెక్కడ లేనివింత 

నటనలు వెదచల్లు నాల్గుమూఁపులును

		 ఈ పేజీలో చివరి మార్పు 1 మే 2020న 06:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

